Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, Nazioarteko Adopziorako Entitate Laguntzaileen tarifei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduaren babesean, honako galdera hauek egin ditu, Nafarroako Gobernuko Gizarte Politiketako Departamentuak idatziz erantzun ditzan:

Nazioarteko adopziorako entitate laguntzaileen gaikuntza arautzen duen ekainaren 24ko 256/1996 Foru Dekretuaren VII. kapituluan –zehazki, 17., 19., 20., 21. eta 23. artikuluetan– aipatzen da entitate horiek zer alderdi finantzario fakturatu behar dieten eskatzaileei.

1. Nafarroako Autonomia Erkidegoko nazioarteko adopziorako entitate lankideak beren zerbitzuak eskatu dituzten pertsonekin adostutako kontratu-tarifetara egokitu al dira?

2. Nazioarteko adopziorako entitate lankideen erabiltzaileei gainkosturik ordainarazi al zaie bi aldeek kontratuan sinatutako tarifak aldatu izanaren ondorioz? Baiezkoan:

3. Gizarte Politiketako Departamentuaren ustez, gainkostu horiek guztiak araudi indardunaren araberakoak eta emandako zerbitzuekiko proportzionalak eta egokiak al dira?

4. Gizarte Politiketako Departamentuaren ustez, zerbitzu horren erabiltzaileek adingabearen jatorrizko herrialdera bidaiatzegatik fakturatu diren gastuak egokiak eta proportzionalak al dira?

5. “Espedientearen amaiera” izeneko zenbatekoak, adingabearen jarraipenean adopzio osteko txostenak egiteari dagozkionak, zein unetan ordaindu behar dituzte zerbitzu horien erabiltzaileek?

Iruñean, 2014ko abuztuaren 20an

Foru parlamentaria: Bikendi Barea Aiestaran

